
SUNʼIY YOʻLDOSH KUZATUVLARI BILAN KOʻLLARNI XARITALASH VA MONITORING QILISH 

(2-qism) 

Annotatsiya 

Tadqiqotda Janubiy Orolboʻyi hududida joylashgan uchta koʻlni xaritalash ishlari olib borildi. Tadqiqot hududi uchun AQSH 

Geologik xizmati (USGS) tadqiqot markazi hamda Yevropa komssiyasining (European Commission) maʼlumotlar bazasidan 

1984-2021-yillar oraligʻi uchun sunʼiy yoʻldosh tasvirlari tanlab olindi. Keyingi bosqichda, ArcGIS dasturi yordamida 

hisoblash amalga oshirildi. Hisoblash natijasida, koʻllar suv yuzasi maydonining qisqarishi 38 - 86,3 % ni tashkil etdi. 

Tadqiqot natijasida, oʻrganilayotgan koʻllarning barchasi mavsumiy xarakterga ega koʻllarga aylanganligi aniqlandi. 

Kalit soʻzlar: Landsat, masofadan zondlash, ArcGIS, koʻl, monitoring, xaritalash. 

 

КАРТИРОВАНИЕ И МОНИТОРИНГ ОЗЕР ПО МАТЕРИАЛАМ СПУТНИКОВЫХ НАБЛЮДЕНИЙ (Часть 

2) 

Аннотация 

В исследовании выполнено картирование трех озер расположенных на территории Южного Приаралья. Для района 

исследования были выбраны спутниковые снимки исследовательского центра Геологической службы США (USGS) 

и базы данных Европейской комиссии за период 1984-2021 гг. На следующем этапе были проведены расчеты с 

использованием программного обеспечения ArcGIS. В результате расчетов выявлено, что сокращение площади озер 

составило от 38 до 86,3 %. В результате исследований установлено, что все изученные озера стали сезонными. 

Ключевые слова: Landsat, дистанционное зондирование, ArcGIS, озеро, мониторинг, картографирование. 

 

MAPPING AND MONITORING LAKES WITH SATELLITE OBSERVATIONS (Part 2) 

Annotation 

The study carried out mapping of three lakes located in the Southern Aral Sea region. For the study area, satellite images 

from the United States Geological Survey (USGS) research center and the European Commission database for the period 

1984-2021 were selected. At the next stage, calculations were carried out using ArcGIS software. As a result of the 

calculation, the reduction in the area of lakes amounted to 38 - 86,3 %. As a result of the research, it was found that all the 

studied lakes became seasonal. 

Keywords: Landsat, remote sensing, ArcGIS, lake, monitoring, mapping. 

 

Kirish. AQSH Geologik xizmati maʻlumotlariga koʻra, yer sharidagi chuchuk suvning taxminan 21 % koʻllar va suv 

omborlarida toʻplangan [10]. Yaqinda oʻtkazilgan tadqiqotlarga asoslanib, 1995-yildan 2015-yilgacha butun dunyo boʻylab 

10 gektar maydonli suv havzalari soni 1,42 milliondan ortiq ekanligi aniqlandi [8]. Masofadan zondlash asosida oʻtkazilgan 

tadqiqotlar shuni koʻrsatadiki, 1984-2015-yillar oraligʻida global miqyosda deyarli 90 ming km2 - maydonda doimiy yer usti 

suvlari yoʻq boʻlib ketgan. Biroq, 184 ming km2 ni egallagan yangi doimiy yer usti suv havzalari paydo boʻlgan [9]. Dunyo 

boʻylab doimiy suv havzalari yoʻqotilishining 70 % dan ortigʻi Qozogʻiston, Oʻzbekiston, Eron (56 %), Afgʻoniston (54 %), 

Eroq (34 %) mamlakatlar hududiga toʻgʻri kelgan [4,7]. 

Mavzuga oid adabiyotlar tahlili. “Yer-suv” chegarasini aniqlash uchun sunʼiy yoʻldosh tasvirlarini 

deshifrovkalashda “water index” usullari foydalanildi [1]. Mazkur yoʻnalishda Mcfeeters (1996); Xu (2006); Sun (2012); 

Feyisa (2014); Kurganovich (2015); Feyisa (2016); Katayev va Bekerov (2017); Morozova (2019) va Shmakovalar (2020) 

singari taniqli olimlar oʻz tadqiqotlar olib borishgan. 

Tadqiqot obʼekti va predmeti. Tadqiqot obʼekti Janubiy Orolboʻyi hududidagi Jiltirbas, Sudoche, Duatkoʻl koʻllari, 

predmeti esa koʻllar suv yuzasi maydonini hisoblashdan iborat. 

Birlamchi maʼlumotlar. Koʻlllar uchun AQSH Geologik xizmati (USGS) tadqiqot markazining hamda Yevropa 

komissiyasining maʼlumotlar bazasidan 1984-2021-yillar uchun sunʼiy yoʻldosh tasvirlari tanlab olindi. Koʻllar suv 

yuzalarining dinamikasi sunʼiy yoʻldosh kuzatuvlari natijasida qayd etilgan, Landsat tasvirlari esa koʻllar mavsumiyligini 

xaritalash uchun ishlatilgan. 

Tadqiqot metodlari. Suv obʼektlari juda oʻzgaruvchan boʻlib, ularning TM, ETM+ va OLI datchiklari tomonidan 

oʻlchanadigan toʻlqin uzunliklaridagi spektral xossalari suvdagi xlorofill kontsentratsiyasiga, muallaq holatdagi 

zarrachalarga, erigan organik moddalar rangiga, chuqurlik va sayozliklardagi yotqiziqlarning moddasiga qarab oʻzgaradi [6]. 

Google Earth Engine tomonidan ishlab chiqilgan veb-interfeys ekspert tizimi istalgan Landsat 5, 7 va 8 tasvirlarini qayta 

ishlash imkonini beradi [3]. 

Natijalar va ularning muhokamasi. Koʻlning sirt maydonini hisoblashda multispektral Landsat 5, 7, 8 seriyali 

sunʼiy yoʻldosh tasvirlari universal koʻndalang Merkator proyeksiyasiga aylantirildi. ArcGIS dasturida koʻllar maydonini 

hisoblash ishlari vizual talqin qilish usuli bilan amalga oshirildi (1-rasm). 



 
1-rasm. Koʻl suv yuzasi oʻtish fazalaridagi maydonini ArcGIS dasturida hisoblash 

 

“Surface water occurrence” (SWO) deb nomlangan mahsulot asosida ArcGIS dasturida “Yer usti suvlarining paydo 

boʻlishi” kartasi tuzildi. Kartada 1984-2021-yillar oraligʻida yer usti suvlari qayerda toʻplanganligini koʻrsatib, umumiy suv 

yuzasi maydonining yillararo va yillik oʻzgaruvchanligini haqida maʼlumot beradi [2,9]. 

“Occurrence shange intensity” deb nomlangan mahsulot asosida ArcGIS dasturida “Suv paydo boʻlish jadalligining 

oʻzgarishi” kartasi tuzildi. Kartada 1984-1999 va 2000-2021-yillar oraligʻida yer usti suvlarining paydo boʻlishi, koʻlning 

qaysi qismida suv koʻpaygan, kamaygan yoki oʻzgarmaganligi haqida maʼlumot beradi [5,9]. 

“Transitions” deb nomlangan mahsulot asosida ArcGIS dasturida “Oʻtish fazalari” kartasi tuzildi. Kartada birinchi va 

oxirgi yillardagi mavsumiylikning oʻzgarishiga asosan “suv boʻlmagan”, “mavsumiy” va “doimiy” suv yuzasining uchta sinfi 

oʻrtasidagi farqlarni aks etadi. Oʻtish fazalari - kuzatuvlarning birinchi va oxirgi yili oʻrtasidagi 11 ta oʻtishlarni tavsiflaydi.  

Orolboʻyidagi Jiltirbas, Sudoche, Dautkoʻl koʻllarining 1984-2021-yillardagi oʻzgarishlarini JF.Pekel tamonidan 

yaratilgan “surface water occurrence”, “occurrence shange intensity” va “transitions” mahsulotlari asosida ArcGISda 

xaritalash ishlari bajarildi (2-rasm). 

a)  

b)  



d)  

2-rasm. Jiltirbas (a), Sudoche (b) va Dautkoʻl (d) koʻllarida suvning paydo boʻlishi, suv paydo boʻlish jadalligining 

oʻzgarishi, oʻtish fazalari kartalari 

 

Hisoblash natijalariga koʻra, Jiltirbasda doimiy suv yuzasi 63,3 km2, mavsumiy suv yuzasi 409,4 km2; Dautkoʻlda 

doimiy suv yuzasi 48,44 km2, mavsumiy suv yuzasi 29,9 km2; Sudocheda doimiy suv yuzasi 161 km2, mavsumiy suv yuzasi 

544 km2 ni tashkil etdi. Tadqiqotlar shuni koʻrsatadiki, koʻllarda maksimal suv yuzasi 1998, 2010, 2012-yillarda kuzatilgan. 

Doimiy suv yuzasi umumiy koʻl yuzasi maydonining 13,4 % dan 62,1 % gacha oʻzgargan. Bu miqdor Dautkoʻl 

koʻlida eng yuqori 62,1 % ni, eng past koʻrsatkich Jiltirbasda 13,4 % ni tashkil etgan. Bu qiymatlar shuni anglatadiki, doimiy 

suv miqdoriga ega boʻlgan yuzalar kichik foizlarga ega, chunki koʻllarda suv hajmi kam boʻlib, ulardagi suv miqdori uzogʻi 

bilan 9-12 oyda qurib qoladi. 

Suv paydo boʻlish jadalligining oʻzgarishi holati oʻrganilganda Jiltirbasda 173,13 km2-maydon qisqargan, 126,2 km2 

- maydonda suv saqlanib qolingan. Bu qiymatlar Dautkoʻlda 26,5 km2 - maydon qisqargan, 51 km2 - maydon oʻzgarishsiz 

qolgan; Sudocheda 89 km2 - maydon qisqargan, 284 km2 oʻzgarishisiz oʻzida suvni saqlab qolgan. 

Oʻtish fazalari oʻrganilganda esa, JF. Pekel tomonidan ishlab chiqilgan 11 ta oʻtish fazalari oʻrganilayotgan 

koʻllarning hammasida ham mavjud emasligi maʼlum boʻldi. Faqat Jiltirbas va Sudoche koʻllarida oʻtish fazalari 11 ta, 

Dautkoʻlda 9 ta oʻtish fazalari qayt etildi (jadval). 

Jadval 

Koʻllarning suv yuzasi oʻtish fazalari 

 

Jiltirbas Dautkoʻl Sudoche 

Oʻtish fazalari Maydoni,km2 Oʻtish fazalari Maydoni,km2 Oʻtish fazalari Maydoni,km2 

Suv yoʻq 80,01 Suv yoʻq 0,008 Suv yoʻq 85 

Doimiy 42,74 doimiy 0,36 doimiy 63 

Yangi doimiy 1,75 Eski doimiy 49,9 Yangi doimiy 10 

Eski doimiy 6,95 Mavsumiy 0,77 Eski doimiy 8 

Mavsumiy 31,88 Eski mavsumiy 2,03 Mavsumiy 14 

Yangi 

mavsumiy 

42,58 Mavsumiydan 

doimiyga 

0,11 Yangi 

mavsumiy 

84 

Eski mavsumiy 80,3 Doimiydan 

mavsumiyga 

24,9 Eski mavsumiy 67 

Mavsumiydan 

doimiyga 

0,09 Vaqtinchalik 

doimiy 

0,8 Mavsumiydan 

doimiyga 

0,27 

Doimiydan 

mavsumiyga 

16,56 Vaqtinchalik 

mavsumiy 

0,03 Doimiydan 

mavsumiyga 

35 

Vaqtinchalik 

doimiy 

5,45 - - Vaqtinchalik 

doimiy 

9 

Vaqtinchalik 

mavsumiy 

164,38 - - Vaqtinchalik 

mavsumiy 

327 

 

Koʻllarning oʻtish fazalarini oʻrganish natijalari shuni koʻrsatdiki, barcha koʻllarda doimiy faza maydoni kamayib, 

aksincha vaqtinchalik doimiy hamda vaqtinchalik mavsumiy fazalarning maydoni katta ekanligi maʼlum boʻldi. 

Xulosa. Tadqiqotda koʻllarning 1984-2021-yillardagi oʻzgarishlarini JF.Pekel tamonidan yaratilgan “surface water 

occurrence”, “occurrence shange intensity” va “transitions” mahsulotlari asosida ArcGISda xaritalash ishlari bajarildi. Bu 

esa, oʻrganilgan koʻllardan Dautkoʻl mavsumiy yaʼni davriy xarakterga ega koʻllarga aylaniyotganini, Sudoche va Jiltirbas 

koʻlllari esa nisbatan stabil, mavsumlararo suvni oʻzida saqlab qolashi maʼlum boʻldi. Koʻllarning oʻzlaridagi mavjud 

suvlariga yangi oqim kelib qoshilmasa, bir yil ichida va mavsumlar davomida qurib qoladi. 

